
Jemaat-jemaat Allah Al-Masehi
Bulan Baru 1/10/26/120

Teman-teman sekalian,

Bulan Baru ini bertepatan dengan solstis musim panas di Hemisfera Selatan iaitu pada 23 Disember 2003 Kalendar Kafir. Solstis ini secara tradisinya mempunyai apa yang dipanggil sebagai air pasang raja dan pada tahun ini, air pasang juga berlaku dengan air pasang musim bunga yang lazimnya terjadi pada Bulan Baru dan Bulan Penuh. Maka tahun ini, air pasang raja adalah antara yang terbesar yang pernah dilihat dan mungkin juga mencapai rekod ketinggian yang signifikan.

Ingat bahawa dalam tahun 1997 kami telah mengeluarkan karya Pemanasan Global dan Nubuatan Alkitab [218] dan juga pada masa yang sama kami mengeluarkan karya 30 Tahun Terakhir: Pergelutan Penghabisan [219] yang mengisahkan perang-perang tempoh tiga puluh tahun terakhir Jubli. Pada waktu itu kami, atau lebih khusus lagi saya, telah dianggap aneh. Kini kebanyakan hal itu telah berlalu dan kini kami dianggap mungkin sebagai konservatif.  Para saintis telah mengatakan bahawa ia akan mengambil 100 tahun untuk paras air laut meningkat sebanyak satu kaki. Ia telah mengambil masa kurang dari empat tahun atau lebih tepat lagi kita mungkin boleh katakan ia telah mengambil waktu satu masa, dua kali masa dan setengah masa, iaitu, tiga setengah tahun atau 1260 hari.

Tidak syak lagi bahawa paras air laut kini sedang meningkat dengan cepat dan buat masa ini adalah kira-kira setengah meter lebih tinggi dari parasnya ketika kira-kira sepuluh tahun yang lalu. Saya tinggal di sebelah Pantai Selatan NSW dan saya telah melihat paras laut naik selama sepuluh tahun kebelakangan ini hinggakan orang ramai tidak lagi dapat berjalan di kawasan-kawasan dataran pasir yang pernah mereka jalani dengan senang. Sudah lebih kurang tiga tahun saya tidak melihat orang dapat memasuki dataran-dataran pasir itu. Pulau-pulau di Selat Torres telah kehilangan sumber penghasilan sayuran mereka disebabkan kebanjiran. Kepulauan Maldives menghadapi bahaya ditenggelami tidak lama lagi dan begitulah keadaannya di seluruh Pasifik. Konferens Ketua-ketua Kerajaan Komanwel (CHOGM) mengecualikan Pemanasan Global dari agendanya tahun lalu, biarpun dengan adanya rayuan-rayuan negara-negara berpulau, dan mengabaikannya tahun ini. Pihak British mengabaikannya dan gagal merancang untuk apa-apa yang mungkin terjadi. Ianya setiap orang untuk dirinya masing-masing. Pembangunan terus berjalan di sepanjang pinggiran pantai Australia tanpa pertimbangan, yang mendorong ke arah kepupusan ekonomi. Apabila mereka ingin kembali dari kesilapan mereka, dasar ekonomi mereka akan sudah tenggelam atau tidak dapat dijual kerana ia sudah hampir tenggelam. Bagaimana dan kenapakah semua ini sedang terjadi?

Para saintis India mengatakan baru-baru ini bahawa menjelang tahun 2020, paras air akan meningkat antara setengah dan satu meter, dengan efektifnya membanjiri Calcutta, Bombay (Mumbai) dan Madras (Chennai). Kerugian besar akan berlaku di tempat lain. Namun adakah mereka mempunyai masa hingga tahun 2020? Mungkin inipun terlalu murah hati bagi mereka.

Sebabnya kenapa laut-lautan sedang meningkat parasnya adalah kerana ais di kutub-kutub sedang mencair. Tudung-tudung ais di Antartik dan Greenland sedang mencair sekarang ini, seperti mana juga glasier-glasier seluruh dunia. Saya telah terbang berdekatan dan hampir melampaui Kilimanjaro tahun lalu, dan glasier-glasier di situ hampir hilang. Alaska sedang menderita seperti juga Kanada. Dua belas bulan yang lalu, gunung-ganang di sekitar Vancouver mempamerkan sedikit salji dan saksi-saksi kami yang boleh dipercayai memaklumkan saya bahawa tidak lama dahulu gunung-ganang itu ditutupi tetap oleh salji. Musim salji terakhir ini, sewaktu waktu paling sejuk di situ, ada salji yang jatuh di mana ianya tidak dilihat untuk beberapa dekad dan di mana ia telah turun setiap tahun.

Suratkhabar tempatan kami di sini (Bay Post, 12 Dis. 2003) melaporkan minggu ini mengenai pemberian maklumat Kerajaan Australia kepada Konferens Perubahan Cuaca Antarabangsa di Milan. Laporan kepada konferens tersebut mengatakan bahawa peningkatan suhu antara sekarang dan tahun 2070 adalah lima darjah. Untuk melihatnya dalam perspektif lebih luas, kita hanya perlu melihat 100 tahun terakhir. Sepanjang tempoh ini, suhu dunia telah meninggi kira-kira satu darjah dan kesan keseluruhan peninggian tersebut adalah peningkatan pantas pencairan tudung-tudung ais serta pengurangan lapisan-lapisan ais seluas saiz Australia. Pengurangan bilangan ikan paus serta penguin disebabkan pengurangan krill dan perpecahan aisberg adalah membimbangkan, dan turun sebanyak 25-50% dalam banyak spesis penguin.

Maka ia patut jelas bahawa peningkatan satu darjah lagi akan menambahkan lagi kadar pencairan tersebut. Sungguhpun ia kekal konstan ia masih akan meneruskan kadar pencairan sekarang ini iaitu lebih kurang satu meter atau lebih untuk setiap sepuluh tahun. Peningkatan sebanyak satu darjah akan meningkatkan lagi kadar itu kepada sekurang-kurangnya dua kali ganda, lantas menjadikannya dua meter menjelang tahun 2013. Malah peningkatan satu darjah akan menjadikan pencairan itu semakin pesat. Peningkatan tersebut pastinya sekitar dua meter menjelang tahun 2010 dan mungkin juga dalam tempoh lebih pendek dari itu. Lima darjah setibanya tahun 2070 adalah jangkaan konservatif, merujuk kepada laporan-laporan lain.

Implikasi-implikasi peningkatan seperti itu perlu diletakkan dalam perspektif. Peningkatan ini akan menjadikan Bangladesh dibanjiri sepenuhnya. Pekan tempatan di mana saya tinggal akan ditenggelami air di pusat utamanya dan jalan-jalan sepanjang pantai akan terputus di banyak tempat. Kawasan-kawasan membeli-belah di pekan berhampiran akan lenyap. Pekan selepas yang itu pula, setengah kawasannya akan ditenggelami dan memerlukan pembinaan jambatan-jambatan yang banyak, dan begitulah keadaannya nanti sepanjang pantai.

Di USA, kebanyakan Florida, Louisiana dan kawasan-kawasan rendah sekitar Teluk Mexico akan ditenggelami air.

Peningkatan lima darjah menjelang tahun 2070, seperti yang diramalkan sekarang ini oleh Kerajaan Australia, adalah berdasarkan peningkatan tetap, dan ini bermakna tidak semestinya kita mengalami peningkatan satu darjah setiap lima belas tahun. Berapa banyakkah peningkatan yang diperlukan untuk mencairkan tudung-tudung ais sepenuhnya? Greenland dan Lurah Barat sudahpun mencair. Sebarang peningkatan akan hanya mempercepatkannya. Berapa tinggikah itu? Terdapat peningkatan enam meter minimum di Tudung Greenland dan peningkatan enam meter minimum di Lurah Antartik Barat. Ini bermakna suatu peningkatan dua belas meter minimum pada paras laut dunia sebelum kita sampai kepada Lurah Antartik Timur. Kini terdapat spesis-spesis flora di Antartika yang betul-betul baru. Ia tidak pernah tumbuh di situ sebelum ini sejak kita tinggal di situ. Tempatnya sedang memanas dengan cepat. Apabila ia habis mencair, ini bermakna suatu peningkatan enam puluh meter pada paras laut sedunia, iaitu jauh lebih tinggi dari dua belas meter sebelumnya. Dalam kata lain ia bermakna, untuk kemudahan orang Amerika, satu peningkatan 200 kaki pada paras laut sedunia sebelumpun kita mengambil kira pemanasan super lautan-lautan. Hal ini mungkin sekali meningkatkan lagi paras air sebanyak seratus kaki atau tiga puluh lebih meter lagi, namun pada masa itu siapa lagi yang mengira. London, Sydney, Shanghai, New York, Rome dan kebanyakan kota-kota tepi pantai akan semua hilang.

Kebanyakan sumber air tawar dunia akan lenyap. Tudung-tudung sedang mencair dan satu-satunya sumber air tawar tulen yang sedia untuk dipungut sedang lenyap sementara manusia gagal bertindak.

Oleh itu, siapalah yang boleh tidak memperdulikan masalah ini dan tidak merancang. Bersama-sama dengan hal menyeramkan ini adalah kebuluran yang serupa dengan kebuluran tujuh tahun yang dihadapi Yusuf pada abad kelapan belas SM di Mesir. Kebuluran tersebut telah mengubah rupabentuk dunia masa itu dan telah memaksa perpindahan bangsa-bangsa. Mesir telah merancang dan berjaya melepasinya, dan melalui mereka ramai umat lain juga dapat hidup.

Kita mempunyai tujuh tahun untuk merancang dan melaksanakan rancangan tersebut dan menyimpan bagi tempoh antara 2011 hingga 2018. Seluruh sumber tenaga Australia dan Kanada serta AS harus disalurkan kepada penyimpanan makanan dan pendudukan semula di atas aras 300 kaki atau kira-kira 100 meter. Kita harus menghadkan kawasan pantai kepada pengumpulan sumber-sumber serta pengaturan semula penghasilan sehingga waktunya kawasan-kawasan itu ditenggelami. Kerja-kerja pembangunan harus dilarang di bawah titik kemuncak peningkatan tersebut. Ingat bahawa angka-angka itu tidak mengambil kira kemungkinan berlakunya pergerakan plat tektonik serta aktiviti gempa bumi, yang mencetuskan kejadian tsunami yang akan mencecah sekurang-kurangnya ketinggian ini di atas paras laut sekarang ini juga. Plat Oregon yang terlambat serta gelinciran San Andreas, yang juga terlambat, mungkin sekali akan melenyapkan pantai Timur Australia berserta Pantai Mexico. Gelinciran tanah di Hawaii betul-betul telah menyebabkan hal itu, kononnya seratus ribu tahun dahulu. Pelemahan teras Magnetik bumi sebanyak 10% mungkin sekali akan menterbalikkan kutub-kutub, dan tiada siapa tahu sejauh mana akibatnya sebelumnya. Kita sedang memasuki satu zaman perubahan yang paling signifikan sekali dalam sejarah manusia keturunan Adam. Para nabi telah bercerita tentangnya dan mereka telah mengatakan bahawa kawasan-kawasan pantai akan meratap. Tinggi sangat harganya kepada pengurangan penduduk pedalaman Australia serta kegagalan untuk menyimpan air tawar yang cukup banyak. Mereka yang digelar pemelihara alam sekitar dalam kota-kota akan mengoyakkan pakaian-pakaian mereka dalam berputus asa kerana kebodohan mereka yang jahil.

Menjelang tahun 2010, kita akan dibanjiri orang-orang pelarian seperti mana Eropah sendiri akan dibanjiri. Kita harus sebaik-baiknya bersedia untuk mengawal apa yang kita miliki sekarang ini dan bersedia serta menyimpan untuk membantu orang lain, atau jika tidak, kita akan dipaksa masuk ke kawasan-kawasan lebih kecil di benua-benua oleh mereka yang akan bertindak untuk berbuat demikian. Pesanannya mudah saja: bersedia atau mati.

Kita sudah hampir memasuki satu masa kesukaran yang belum pernah disaksikan dunia. Pada hujung tempoh ini, tidak ramai orang yang masih hidup namun mereka yang memanggil Tuhan akan diselamatkan.

Tiada lagi yang paling buta melainkan mereka yang tidak ingin melihat.

Meskipun adanya peningkatan serius dalam kesan-kesan cuaca dan bencana-bencana insurans, pengerusi Komiti Senat Amerika Syarikat ke atas Alam Sekitar dan Kerja-kerja Awam iaitu Senator James Inhofe mengatakan: “ia (Pemanasan Global) tidak konsisten dengan kemajuan kebebasan, kemakmuran dan polisi alam sekitar.” “Saya semakin yakin…bahawa Pemanasan Global adalah penipuan terbesar yang pernah dikenakan ke atas penduduk Amerika dan dunia,” dia mengatakan dalam satu mesyuarat konferens (rujuk Laporan BBC News berkenaan Konferens Milan yang berakhir pada hari Jumaat 12 Disember 2003).

Laporan yang sama menyenaraikan harga belanja bencana-bencana 2003, dan memberi tajuk artikelnya sebagai Kekacauan cuaca 2003 berharga $60 bilion.
Pegawai UN (BBB) senior bagi Perubahan Cuaca, Claus Toepfer, mengatakan bahawa perubahan cuaca bukanlah satu ramalan tetapi satu realiti yang akan semakin menyebabkan penderitaan manusia serta kesukaran ekonomi (laporan BBC ibid.).

Komen-komen Senator Inhofe mengingatkan kepada Menteri Penerangan di Iraq sewaktu Perang terakhir di situ. Beliau mendapat ejekan seluruh dunia kerana tidak membenarkan kemasukan Tentera Bersekutu ke dalam Baghdad sungguhpun kereta-kereta kebal telahpun berada di jalan-jalannya. Mungkin Senator Inhofe betul. Pemanasan Global mungkin tidak konsisten dengan “kemajuan kebebasan, kemakmuran dan polisi alam sekitar” namun itu tidak bermakna ia akan lenyap hanya kerana kamu berpura-pura ia tiada di situ.

Penduduk Australia juga berpura-pura ianya tidak terjadi. Mereka melaburkan wang ke dalam tempat-tempat kediaman tepi pantai yang kebanyakannya akan ditenggelami dalam masa beberapa tahun jika peningkatan-peningkatan itu berterusan dan dengan meramal dari angka-angka terkini tanpa mengambil kira pertambahannya.

Berikut adalah surat yang ditulis saya kepada Ketua Bandar Majlis Daerah Eurobodalla. Saya telah sertakan satu salinan untuk Ahli Majlis yang akan menjadi ketua bandar seterusnya supaya dia juga sedar tentang masalah itu.

29 Mei 2002

Presiden

Majlis Daerah Eurobodalla

Bilik-bilik Majlis

Moruya NSW.

 CC Ahli Majlis Pam Green.

Rujukan
 
A: Pemanasan Global dan Nubuatan Alkitab [218]


 
B. 30 Tahun Terakhir: Pergelutan Penghabisan [219]

Tuan,

Saya seorang ahli akademik dalam agama-agama serta sistem-sistem kuno. Saya telah menjadi penduduk daerah ini selama lebih sepuluh tahun sudah. Dalam waktu itu saya, dan yang lain, telah memerhatikan peninggian paras-paras air yang kian meningkat pada tepi-tepian pantai. Pada tahun 2001/2002, sepanjang tempoh solstis musim panas, pasang surut anak (neap tides) telah mencapai ketinggian kira-kira 18 inci atau 45 cm melebihi paras-paras sebelumnya. Tiada penjelasan yang didapati untuk fenomena ini. Hal ini telah dilaporkan dalam suratkhabar-suratkhabar tempatan dan Ahli Majlis Brown telah dilaporkan berada di situ dan membuat komen tentang peningkatan pada 80 tahun seterusnya. Surfside dilaporkan kehilangan kira-kira 12 meter tepi pantainya (pantai pasang surut) pada tahun ini berbanding kira-kira 5-6 meter selama dua belas tahun sebelumnya.

Pada tahun 1997 saya telah membuat temu ramah dengan sebilangan ahli saintis dan mengeluarkan satu karya dalam web (Rujukan A) yang boleh didapati di www.ccg.org/english/s/p218.html.

Pada masa itu, apa yang saya katakan telah dianggap sebagai tidak berasas. Pada waktu yang sama, saya telah mengeluarkan satu karya (Rujukan B), yang juga telah dianggap ganjil. Kini ianya satu hakikat dan sedang berlaku setiap hari. Ianya boleh didapati di www.ccg.org/english/s/p219.html.

Dalam Rujukan A, para saintis yang dipetik mengatakan bahawa ia akan mengambil masa seribu tahun untuk paras-paras air naik sebanyak 12 inci. Ia telah mengambil empat tahun. Meskipun saya tidak menjangka kamu mempunyai pandangan sama dalam hal-hal agama, saya fikir ianya penting untuk kamu pertimbangkan apa yang saya katakan tentang hal-hal Pemanasan Global serta kesan-kesannya kepada Daerah ini.

Dalam Rujukan A, saya telah menyatakan bahawa akan berlaku peningkatan kira-kira 6 meter dalam paras laut sedunia dalam Tudung Ais Greenland jika ia mencair. Saya juga nyatakan bahawa akan berlaku peningkatan kira-kira 6 meter dalam paras laut sedunia dalam ais dalam Lurah Antartik Barat jika ia mencair. Saya juga perhatikan kehilangan sebahagian dari Larsen dan satu lagi kepingan ais. Saya mencatatkan juga bahawa terdapat kira-kira 60 meter ais dalam Lurah Antartik Timur. Kini, semua ini adalah angka-angka standard yang diterima. Larsen B lenyap tahun ini. Lurah Barat kini telah membentuk aisberg terbesar selama ini yang akan berpecah tidak lama lagi.

Beberapa tahun lalu, Saintis-saintis Australia kita mendapati berlakunya penurunan dalam aras-aras laut pada pinggir laut Australia selama dua ribu tahun terakhir sebanyak tujuh kaki.

Sewaktu di Turki pada November lalu, saya telah melawat kota purba Efesus. Saya melihat bahawa pelabuhan kuno di situ berada beberapa batu ke pedalaman dari Kusadasi pelabuhan modennya. Setelah berbincang dengan arkitek/ahli arkeologi, kami memastikan bahawa pelabuhan itu berada pada aras kira-kira tujuh kaki atau lebih di atas aras-aras terkini. Kesimpulan kami adalah bahawa penurunan tersebut berlaku kurang dari seribu lima ratus tahun yang lalu dan serupa di seluruh dunia. Saya akan pergi semula ke Turki untuk membuat penggambaran kota-kota purba tidak lama lagi, dan saya akan mengkaji hal ini lebih lanjut lagi.

Saya juga telah mengkaji peta-peta penguasa-penguasa laut zaman dahulu dan saya puas hati bahawa pinggir pantai Antartika telah dilakar petanya dengan tepat dan dengan itu telahpun terdedah beberapa ribu tahun yang lalu. Kita telah hanya dapat melakukan ini dengan teknologi satelit baru-baru ini.

Ketika orang-orang Viking menduduki Greenland di bawah Eric the Red pada tahun 996 TM dan Vinland (di Kanada) kemudiannya, laut-laut lebih tinggi parasnya dan cuaca lebih panas. Sekitar Abad Kesebelas dan seterusnya, cuaca menjadi lebih sejuk dan Tudung Ais Greenland mula meluas. Greenland berubah dari dua pulau yang mempunyai musim sejuk, membeku menjadi satu tudung ais yang pejal. Ini berlaku dalam tempoh masa yang singkat. Cara hidup orang Eskimo atau Inuit lebih sesuai untuk cuaca baru ini dan orang Viking telah menumpukan perhatian mereka ke selatan ke dalam Eropah dan Kepulauan British. Waktu sejuk ini bertambah baru-baru ini.

Apa yang kita perhatikan sekarang ini adalah penterbalikan waktu sejuk itu disebabkan aktiviti-aktiviti kita sendiri. Pemanasan ini akan menyebabkan peningkatan yang jauh melebihi aras tujuh kaki milenium sebelumnya.

Skel masanya jauh lebih mendadak dari tempoh masa 80 tahun yang kini sedang dibincangkan. Adanya kemungkinan peningkatan sebanyak kira-kira 72-80 meter atau lebih kuran 200-250 kaki, sebelum mengambil kira pemanasan super yang kini sedang dialami.

Baru-baru ini dalam satu temu ramah radio ABC, seorang saintis NZ menyatakan bahawa salah satu dari glasier NZ telah lenyap sementara yang lainnya sedang menyusut dan akan terus menyusut untuk selama 80 tahun yang akan datang. Mereka semua tidak akan lenyap, katanya, kerana ia memerlukan peningkatan suhu 7 darjah Celsius untuk mencapai kesan itu. Dia hanya menjangka berlakunya peningkatan empat darjah. Pada hari yang sama para saintis British mengeluarkan satu pengumuman bahawa mereka telah salah kira tahap peningkatan tersebut dan bahawa ia akan mencapai 7 darjah Celsius tidak begitu lama lagi dan dalam tempoh 80 tahun itu. Dengan kata lain, semua glasier di Alps Selatan akan lenyap dalam tempoh 80 tahun. Sistem-sistem glasier utara juga sedang menghilang dan akan terdapat kehilangan glasier besar-besaran serta pembanjiran kawasan-kawasan tanah rendah, dan kemudiannya kemarau.

Pemanasan di kawasan sekitar kutub lebih tinggi lagi dari apa yang berlaku di kawasan sekitar khatulistiwa dan itulah sebabnya kita tidak begitu perasan kesan-kesannya. Apakah kesannya semua ini kepada Daerah Eurobodalla? Kesan-kesannya adalah berikut:

· Peningkatan paras-paras air yang mendadak setiap tahun akan berlaku bermula sekarang. Suhu-suhu tahunan yang berubah-ubah akan mengubah tahap-tahap impak namun akan terus meningkat.

· Kejatuhan hujan akan menjadi semakin tidak menentu.

· El Nino akan melambatkan kemerosotan Alps Selatan namun akan menambahkan keadaan-keadaan gersang di sini secara umumnya.

· Memperkuatkan pinggir pantai, terbaik sekalipun, akan hanya memberi kelegaan sementara saja tetapi tidak akan dapat menghalang pemusnahan-pemusnahan besar yang akan menyusuri apabila peningkatan pinggir pantai melampaui kebolehan untuk mengukuhkan serta membina benteng-benteng laut.

· Kegagalan majlis untuk membuat rancangan yang cukup akan dilihat sebagai kelalaian dan dakwaan undang-undang adalah akibatnya dalam dekad-dekad kemudian.

Daerah ini dapat merancang untuk ini dan memastikan sedikit sebanyak keberterusan di sini. Bagaimanapun, faktor-faktor lain harus diambil kira dalam fasa perancangan ini. Terdapat dua faktor, yang mana keduanya adalah penting. Satu adalah pergerakan teras kutub utara, yang telah meninggalkan Kanada dan kini memasuki Siberia. Impak pergerakan ini mungkin sekali mempunyai implikasi-implikasi yang besar tetapi memerlukan lebih banyak pengkajian.

Faktor penting yang satu lagi adalah insidens peralihan atau penaikan plat tektonik. Pantai Timur New South Wales telah dilenyapkan kira-kira lima ratus tahun yang lalu oleh satu komet di Tasman. Ia juga menyebabkan kemusnahan di NZ oleh sebab kejadian-kejadian tsunami di situ. Terdapat batu-batu besar yang terdampar kira-kira 70 lebih meter di atas paras laut di sini dari tsunami-tsunami itu. Para saintis kita juga tahu bahawa satu gelinciran tanah pada rantaian Hawaii beberapa ribu tahun dahulu telah memusnahkan pantai timur. Sebagai tambahan kepada faktor-faktor itu, gelinciran Portland bergerak setiap tiga ratus tahun dan kali terakhirnya berlaku kira-kira 302 tahun dahulu. Juga Gelinciran San Andreas sudah terlambat waktunya bagi aktiviti gempa bumi yang besar. Kesimpulannya yang jelas adalah bahawa aktiviti gempa bumi yang berkemungkinan, yang mungkin hampir berlaku, akan dijadikan lebih teruk lagi oleh paras-paras laut yang meningkat.

Daerah ini perlu merancang untuk menempatkan semua pembangunan besar pada aras 300 kaki di atas paras laut. Penggunaan tanah di bawah aras itu dan yang lebih dekat dengan tepi pantai harus dikawal dan dijadikan lebih kawasan terbuka. Tiada satupun pembangunan besar patut dibenarkan pada sebarang peringkat untuk kawasan-kawasan aras rendah dan semestinya tidak dalam CBD masakini. Semua sistem-sistem jalanraya harus dirancang pada dasar itu.

Sistem-sistem penyimpanan air harus dilaksanakan pada aras-aras yang jauh lebih tinggi, dan empangan-empangan dibina, sebaik-baiknya dengan bekerjasama dengan pihak penguasa kawasan tadahan serta Daerah Tallaganda.

Saya sedar bahawa satu hari merupakan masa yang panjang dalam kehidupan seorang ahli politik. Empat tahun mungkin sekali seperti selama-lamanya untuk beberapa orang. Bagaimanapun, kemampuan orang-orang kita untuk terus hidup dalam beberapa dekad berikutnya akan bergantung pada apa yang dilakukan pihakmu sekarang. Kita pernah mempunyai tokoh-tokoh berwawasan dan kita telah menjadi kuat.Tanpa wawasan, rakyat luput.

Tidak lama lagi kita akan masuk ke dalam keadaan seumpama perang besar-besaran. Kesan-kesan Pemanasan Global akan mengakibatkan kekurangan air yang kritikal. Tanpa perancangan, kita tidak akan mampu menanggungnya. Mungkin sekali kita akan betul-betul terpaksa berlawan demi apa yang kita ada.

Atas semua itu, kita terdedah kepada pembanjiran di sepanjang seluruh Pantai Timur. Ahli-ahli politik kita dilumpuhkan oleh kepesatan bandar di seluruh negeri dan melakukan sedikit atau tiada perancangan desentralisasi.

Terlalu mudah untuk hanya mencemuh apa yang saya katakan. Pastinya ramai yang akan berbuat begitu.

Saya menulis kepadamu demi kebaikan penduduk kita.

Wade Cox

Surat ini tidakpun diakui kecuali oleh Ahli Majlis itu kepada saya secara peribadi. Setelah saya menulis surat itu kami kemudiannya mengalami kemarau besar-besaran dan dikenakan had pembekalan air yang berterusan dan kini majlis itu sedang berusaha membina empangan kedua. Saya telah memberitahu orang ramai secara umumnya bahawa kemarau itu akan berakhir pada hujung November 2003, dan ia sememangnya terjadi begitu dengan penurunan hujan yang cukup dan tetap. Bagaimanapun, masalah-masalah berkenaan akan terus bertambah dan tidak akan lenyap. Kita perlu merancang sekarang dan bersedia atau kita akan mati. Impak sepenuhnya akan datang bersama paras-paras yang semakin meningkat. Kita juga dalam peperangan yang semakin meningkat.

Namun begitu, bukan semua orang akan menderita kepanasan dan masalah-masalah. Kesan-kesan pencairan air tawar yang bertambah akan menyejukkan dan melambatkan Arus Teluk. Eropah akan menghadapi pengurangan kelembapan dan Scotland akan menjadi semakin sejuk dan akan membeku sewaktu tempoh yang sama. Peningkatan-peningkatan paras air akan menyaksikan pembanjiran Barat Laut Eropah. Disebabkan fakta itu serta pertambahan aktiviti perang pada zaman akhir, orang-orang Jerman, Belanda dan British akan dipaksa kembali dari Negeri Utara, serta tempat-tempat lain, ke Timur Tengah. Perancis akan bertumpu sekitar kawasan tanah tinggi sebelah Selatan namun masih mempertimbangkan posisinya pada masa itu. Itu adalah dasar nubuatan bahawa Israel akan keluar dari utara bersama-sama dengan Asyur (rujuk Yesaya bab 19 dan Yeremia bab 23).

Masalah yang kita hadapi adalah bahawa kebanyakan orang tidak akan melakukan apa yang perlu sehingga ianya terlalu lewat. Penyelesaian satu lagi mungkin adalah menembak utusannya. Ini dilakukan dengan konsisten sekali dan pastinya akan dilakukan lagi. Penafian adalah faktor yang kuat dalam hal ini.

Marilah kita terus bekerja untuk mengajar orang-orang kita serta merancang untuk masa depan agar kita tidak terus terjerumus ke dalam masalah-masalah serius zaman akhir tanpa sebarang persediaan.

Wade Cox

Koordinator Umum

